
Kitba ta’ Guido Schembri ofm

L-Evangelju skond San Luqa

(Ikompli mill-harga ta’ Dicembru)

IS-SITT TAQSIMA

ll-passjoni v I-qawmien
(Kap. 22 sa 24)

Kapitlu 22

Fl-istorja tal-passjoni, Luqa jinqeda
bil-materjal ta’ Marku imma jorganiz-
zah iktar, kull tant iqassru u kull tant
jaghtih tifsir teologiku tieghu. Jingeda
wkoll b’fonti tieghu proprja u jip-
prezenta lil Gesu bhala s-Salvatur tal-
morda u l-midinbin. Gesu jidher bhala
l-martri li jaccetta kollox b’dinjita u
sabar liema bhalhom.

Ftehim sigriet tas-Sinedriju (22,1-6)

Meta resqet il-festa ta’ 1-Azzmi,
jigifieri s-sebat ijiem tal-Ghid il-Kbir, il-
qassisin il-kbar bdew ifittxu kif joqtlu lil
Gesu bla ma jqajmu l-poplu kontrihom.
Riedu jsibu lil xi hadd li jghidilhom
fejn jghaddi l-lejl u li juri lis-suldati li
jmorru jagbduh min hu limghallem
fost il-grupp. Sabu lil Guda l-Iskarjota.
Dan ma kienx possess mix—xi'gan 1mma
kien strument f’idejh. Minn Gwanni
nafu li kienu l-flus li ghamewh, imma
jidher li hu qatt ma stenna li Gesu se
jkun maqtul. Sar dixxiplu ta’ Gesu
ghax stenna li Gesu kien se jkun sultan
ta’ did-dinja, u meta ra li s-Saltna li ried
iwaqqaf Gesu kienet ta’ natura spiritwa-
li, iddecieda li jbieghu ghall{lus. Mar
ghand il-qassisin il-kbar u tahom pjacir
bl-offerta tieghu. Ha il-flus u beda jfit-
tex l-okkazjoni li Gesu jingabad bil-
mohbi tal-poplu. Il-ftehim sar aktarx
nhar I-Erbgha ta’ qabel il-passjoni.

Thejjija ghall-ikla tal-Ghid (22,7-13)

Meta resaq iljum tal-Ghid, Gesu
baghat lil Pietru u lil Gwanni (Luga
biss igib l-isem taz-zewg Appostli
mibghutin minn Gesu) biex ihejju I-
ikla tal-Ghid. Din l-ikla kienet tfisser il-
helsien tal-Lhud milljasar ta’ -Egittu,
imma kienet ukoll figura ta’ dak li
kellu jsehh ’il quddiem (Kol 2,17), it-
twaqqif tas-Saltna ta’ Alla li thaddan il-
mifdijin bid-demm tal-haruf.

It-thejjija kienet tikkonsisti fit-tisjir
tal-hxejjex morri, iz-zalza li fiha jintbill
il-haxix, xi ikel iehor li jippreferu dawk
mistednin ghall-ikla, l-inbid ahmar, I-
ilma, il-haruf bla tebgha ta’ sena, u I-
hobz azzmu. Il-post kellu jurih lill-
Appostli wiehed ragel igorr garra ilma;
il-post kien ga mghammar bl-imwejjed,
il-bankijiet, ecc. L-Appostli marru u
sabu dak kollu li kien galilhom Gesu.

It-twaqqif ta’ I-Ewkaristija (22,14-23)

L-ewwel, Gesu wera li din l-ikla kie-
net dejjem quddiem mohhu, ghax tfis-
ser it-twaqqif tal-fidwa li ghaliha gie fid-
dinja. Qal lill-Appostli li din se tkun I-
ahhar ikla f’din id-dinja, ikla li jerga’
jaghmilha maghhom fil-hena tas-sema.
Ghandna ninnutaw li l-Ewkaristija hija
pregustazzjoni tal-hena fis-sema.
Imbaghad radd il-hajr fuq il-kalci (dan
kien l-ewwel fost it-tlieta, jew erbgha li 1-
Lhud kienu jixorbu fl-ikla tal-Ghid) kif
kien preskritt mic-cerimonjal, u qal lill-
Appostli biex jagsmuh bejniethom. L-
inbid ahmar kien jithallat bl-ilma.

Wara dan, Gesu bierek il-hobz,
gasmu u tah lill-Appostli (il-kliem
“gasam” u “ta” ghandhom tifsir sagri-
fikali); dan kien il-hobz li kkonsagra.
Imbaghad qabad il-kalci u kkonsagra I-
inbid (dan it-tieni kalci kien li kkonsa-
gra). Ilforma tal-konsagrazzjoni ta’ I-

inbid hi bhal dik li jgib San Pawl: “Dan
il-kalci hu I-Patt il-gdid li jinghata
ghalikom..”. Hi forma differenti minn
dik Ii jgibu Mattew u Mark, imma t-tif-
sir u s-sustanza huma l-istess.

Wara t-twaqqif ta’ l-Ewkaristija, Gest
rrivela li kien se jkun ittradut minn
wiehed mill-grupp appostoliku, imma
ma qalx ismu, u l-Appostli bdew jistaq-
su bejniethom min hu. Jidher mill-
Evangelisti i Guda ma hax mill-hobz
ikkonsagrat.

Min hu l-akbar fis-Saltna ta” All
(22-24-30)

Waqt l-ikla nqalghet kwistjoni bejn I-
Appostli dwar min se jkun l-akbar bej-
niethom. Mohhhom kien ghadu fil-
kobor, kif deher ftit qabel meta Gwanni
u Gakbu baghatu lil ommhom titlob lil
Gesu biex igieghdhom wiehed fuq il-
lemin u ldiehor fuq ix-xellug tat-tron
tieghu. Gesu wiegeb li fis-Saltna
ghandna nixbhu lilu li ghamilha ta’
qaddej fostna. Lill-Appostli mbaghad
weghdhom ilkoll li ghad isaltnu
mieghu fil-hena tas-sema, imma qabel
jehtieg li jghaddu minn hafna tigrib,
kif ga ghaddu hu stess.

GesU jhabbar i¢-¢ahda ta’ Pietru
(22,31-38)

Ix-xitan halla t-tagbida tieghu kontra
l-grupp appostoliku ghall-mument I-
aktar kritiku, ghal meta qorbot il-passjo-
ni ta’ Himghallem. Rebah lil Guda u dar
ukoll ghal Pietru. Gesu wera li talab ghal
Pietru biex ilfidi tieghu fih ma tigix nie-
gsa; din ma gietx nieqsa imma kienet se
tixxekkel dak il-lejl stess meta ttradih
ghal tliet darbiet minkejja li hu qal i
kien lest li jmur il-habs u jmut ghalih.

GesU jwissi lill-Appostli
(22,35-38)

It-twissija li Gesu ghamel lill-Appostli
kienet maghmula b’figuri: jiehdu I-
borza, il-horga u sejf; hekk kienu
jaghmlu I-Esseni meta jivvjaggaw biex
Jjiddefendu ruhhom mix-xkiel li jiltag-
ghu mieghu matul il-vjagg. Gesu ried
iwissi b’dawn il-figuri li kien wasal
ghalihom zmien it-tagbida taghhom
kontra l-ghedewwa. Imma huma ma
fehmu xejn. Meta qalulu li kien hemm
zewgt isj}lf u wrew li ma kinux fehmu t-
twissja, Gesu ma riedx jahli zzmien
maghhom, u qalilhom: “Bizzejjed”.

Ges jitlob fil-gnien taz-zebbug
(22,39-46)

Wara li hareg mill-ikla, Gesu mar lejn
1-Gholja taz-Zebbug fejn kien jghaddi I-
lejl filjiem ta’ qabel. L-Appostli kienu
mieghu u hu wissihom biex jitolbu biex
ma jaqghux fit-tigrib. Imbaghad talab
lil Missieru biex jekk jista’ jkun jitwar-
rab minnu dak il-kalci (ta’ l-imrar);
imma talab ukoll li tkun maghmula r-
rieda tal-Missier u mhux tieghu.

Billi Gesu kellu n-natura umana
bhal taghna, deherlu anglu jikkonslah.
Hass il-kefrija li kienet waslet fuqu,
beza’ u minhabba t-tensjoni kbira
jgheraq l-gharaq tad-demm fis-sens pro-
prju tal-kelma. F’din id-deskrizzjoni,
Luqa juza ghal darb’ohra kliem tat-
tobba Griegi.

Kif gam mit-talb, lemah id-dixxipli
reqdin minhabba s-swied il-qalb, u ¢an-
farhom bil-hlewwa. “Qumu u itolbu
biex ma tidhlux fit-tigrib”, qalilhom.

Gesv ttradut v arrestat
(22,47-53)

Kif Gesu kien ghadu jitkellem
waslu dawk li nbaghatu biex jarre-

stawh b’Guda quddiem biex jurihom
min hu I-Imghallem. Kienet bewsa li
jaghtu d-dixxipli lill-imghallmin
taghhom, imma fic-cirkostanza ki@net
bewsa ta’ kuntrast, kif juri kliem Gesu:
turi l-imghallem u fl-istess hin bewsa li
tittradih. Id-dixxipli thajjru jaghtu bis-
sejf u wiehed minnhom (Pietru) ha s-
sejf u qata’ widint il-qaddej tal-qassis
il-kbir (jismu Malku). Imma Gesu
waqqaf l-ghawg li nqala’ u fejjaq il-
widna tal-qaddej. Imbaghad canfar lir-
rapprezentanti tas-Sinedriju ghax
marru ghalih qishom biex jagbdu xi
halliel, ghalkemm qabel kien ikun
maghhom kuljum fit-tempju. Ried
jghidilhom li kienu nies li jibzghu, u
li issa waslu jaghmlu dak li ilhom jix-
tiequ jaghmluh ghax kienet issa s-
siegha taghhom u tad-dlamijiet (ta’
Satana). Is-“siegha tad-dlamijiet”
ghandha tiftiehem b’rebha ta’ Gesu
fuq Satana ghax fiha twaqqfet ir-
redenzjoni.

I¢-¢ahdiet ta” Pietru (22,54-62)
Luqa ma jirrakkontax dwar dak li

gara f’dak il-lejl tal-biza’ quddiem Anna
u Kajfa. Imma jgib it-tliet cahdiet ta’

Pietru bi kliem ta’ rispett (ihalli barra I-
half u I-gurament tieghu) u jaghmel
enfasi fuq s-soghba li hass meta “hareg
'l barra jibki b’qalbu magsuma.”

Gesb mzeblah v msawwat (22,63-65)

Luqa ma jghidx min kienu lirgiel li
ghaddew biz-zufjett lil Gesu u sawwtuh.
Ma jidhirx li kienu l-qassisin il-kbar,
nies ta’ dinjita. L-istess irgiel gabdu
jghajjruh “b’hafna kliem iehor” ma’
dak ta’ qabel: biex jaqta’ min kien tah
id-daqqa. Luqga ma jghidx li bezqulu
fuq wiccu, kif hemm f’Mattew u
f’Marku; hawn ukoll Luqa juri s-senti-
menti umanistici ta’ kittieba ellenista.

GesU quddiem is-Sinedriju (22,66-71)

Kif ga ghidna, Luqa ma jithadditx fuq
l-interrogatorji ta’ matul il-lejl quddiem
Anna u Kajfa, li kienu biss mistogsijiet
preparattivi ghal dawk definittivi ta’
quddiem is-Sinedriju li sar filghodu.
Skond is-sistema tieghu ta’ eliminazzjo-
ni, Luqa jghaqqad Hnterrogatorji
flimkien fil-laqgha solenni tas-Sinedriju

li bilfors kellha ssir matul iljum. F’din il-
laggha ma setax jintilef izzmien. Billi
ma nstabux xhieda li jagblu matul il-lejl,
Gesu gie mistogsi jekk kienx il-Messija.
Hu kkwotalhom il-pass ta’ Danjel dwar
Bin-il-bniedem (Dan 7,13), titlu moghti
biss lil David u lill-Messija, applika t-titlu
ghalih innifsu, u tenna jghid li Bin il-
bniedem “minn issa 'l quddiem ikun bil-
gieghda n-naha tal-lemin ta’ Alla li jista’
kollox”; Mattew izid: “u gej fuq is-shab
tas-sema” (figura ta’ qawwa divina).
Huma fehmu li qalilhom li hu I-ben ta’
Alla, u fehmu wkoll li ghamel lilu nnifsu
Alla. Ghalihom, dik kienet daghwa kbira
li titlob il-piena tal-mewt. U qatghuhielu
ghall-mewt (Mat 26,66). Hawn sar zball
kbir fil-procedura legali lhudija ghax ma
setghux jaghtu kundanna minghajr gbil
ta’ xhieda.

GesU quddiem Pilatu u Erodi (23,1-12)

II-Lhud, billi -Rumani hadulhom
minn idejhom is-sentenza kapitali, kel-
lhom jibaghatu lil Gesu ghand Pilatu
biex jaghmel valida s-sentenza
taghhom. Ta’ giddibin li kienu,

geghidu quddiemu tliet ragunijiet fuq
livell politiku: li xewwex in-nies, l'i ma
halliex lil min ihallas it-taxxa lil Cesri, u
li ghamel lilu nnifsu sultan. Kif sema’
dan, Pilatu stagsa lil Gesu jekk kienx
tassew li ghamel lilu nnifsu sultan, u
Gesu wiegbu “Dan int gieghed tghidu.”
Il-gvernatur fehem tajjeb is-sitwazzjoni
u tenna l-kliem tal-ligi rumana li fih ma
hemmx htija. Imma meta huma
baqghu jinsistu, fehem li jkun ahjar
ghalih li jibghat lil Gesu ghand Erodi
Antipa li tahtu kienet il-Galilija mnejn
gie l-mixli; f’"dawk il-jiem is-sultan kien
Gerusalem.

Erodi ferah meta sema’ li se jara lil
Gesu ghax kien ilu jisma’ bih u jixtieq
jarah jaghmel xi miraklu. Ghall-misto-
gsijiet li ghamillu Gest ma wiegeb
xejn. Waqt li I-kbarat Lhud baqghu
jakkuzawh b’sahna kbira, Erodi libbsu
libsa tlellex u nfexx jghaddih ghaz-
zufjett mas-suldati tieghu. Imbaghad
baghatu lura ghand Pilatu li £’dik I-
okkazjoni minn ghedewwa saru
hbieb.

Gesb kkundannat ghall-mewt
(23,13-25)

Pilatu fittex jehles lil Gesu u qal lill-
kapijiet tal-poplu li la hu u lanqas
Erodi ma sabu htija fih mill-akkuzi li
ngiebu quddiemhom. Gieb il-kompro-
mess li jaghtih is-swat u jitilqu, izda
huma baqghu jinsistu li Gesu jkun
maqtul u jinheles Barabba, ragel li
qatel f'rewwixta. Il-kapijiet baqghu
jghajjtu u jitolbu li Gesu ikun imsal-
lab. Ghat-tielet darba, Pilatu fittex
jehles lil Gest, imma meta huma
baqghu jinsistu u semmewlu li jekk
jehilsu jiksirha ma’ Cesri, beza’ u ta lil
Gesu f’idejhom. Fir-rakkont kollu
Luqa jhalli xi dettalji barra, izda jfittex
itaffi I-htija ta’ Pilatu (biex ma jnaf-
farx il-gvernaturi Rumani li tahthom
kien hemm eluf ta’ Nsara) u jaghfas
fuq l-iinnocenza u l-kalma dinjituza ta’
Gesu.

Gesb msallab (23,26-43)

Fit-triq mill-pretorju ghall-kalvarju,

Lugqa jieqaf fuq zewg episodji: ic-
Cirenew li kien gej mill-ghalqa li
ghabbewh bis-salib biex igorru ma’
Gest, u n-nisa li bdew ihabbtu fuq
sidirhom u jibku lil Gesu. Lil dawn in-
nisa Gesu qalilhom biex ma jibkux lilu
imma lilhom infushom u lil uliedhom,
u permezz ta’ proverbi bassrilhom il-
gerda li kienet gejja fughom. Il-vers 31
li jghid: “Ghax jekk dan kollu qeghdin
jaghmluh lizzokk meta ghadu ahdar,
mela xi jsir minnu meta jinxef?”
ghandu jitfisser hekk: “Jekk issa qed isir
dan kollu fuq wiehed innocenti (iz-
zokk ahdar iffisser innocenza) mela
x’se jsir fuq il-bnedmin hatja?; (iz-zokk
niexef hu figura ta’ nuqqas ta’
innocenza).

Ma’ Gesu kien hemm zewgt irgiel
ohra biex ikunu msallbin. Kif waslu fuq
il-post imsejjah Qorriegha (bil-Lhudi
Golgotha u bil-Grieg Kalvarion) ghax
billi hi gholja zghira fuq muntanja il-
post qisu qorriegha tarras, hemm
Gesu gie msallab fin-nofs tat-tnejn -
ohra. Fuq is-salib, Gesu l-ewwel talab
biex jinhafer id-dnub ta’ dawk li salbuh
minhabba l-injoranza taghhom, waqt li
l-kapijiet bdew jiddiehku bih u s-suldati

1I-Bibbja fidejna

jghadduh biz-zmien u jnewwlulu inbid
qares.

L-imgieba taz-zewg imsallbin mieghu
kienet differenti: wiehed beda jghajjru
waqt li liehor canfar lil siehbu, stqarr
dnubu u linnocenza ta’ Gesu, u talbu
biex jiftakar fih meta jidhol fis-Saltna
tieghu. Lil dan Gesu wiegbu: “Tassew
nghidlek, illum tkun fil-genna mieghi.”
Luqa jsemmi wkoll il-kitba li kien
hemm fuq ras Gesu li tghid: “Dan huwa
s-Sultan tal-Lhud.”

ll-mewt ta” Gesu (23,44,49)

Bejn nofsinhar u t-tlieta waqghet
dalma kbira fuq il-pajjiz ghax ix-xemx
iddallmet; Lagrange, Dalman u ohrajn
jahsbu li kienet ekklissi mhux astrono-
mika imma effett ta’ shab iswed. Il-velu
tas-santwarju li ccarrat min-nofs aktarx
kien dak li jifred il-post l-iktar qaddis
tat-tempju mill-post qaddis fejn kienu
jiccelebraw il-qasisin; dan ifisser li t-
Testment il-Qadim kien ghadda u beda
l-gdid. ‘

L-ahhar kliem ta’ Gesu kien:
“Missier, f’idejk jien nerhi ruhi. Ic-cen-
turjun li kien qed imexxi l-esekuzzjoni,
li skond it-tradizzjoni kien jismu
Longinu, meta ra l-mewta dinjutuza ta’
Gesu, stqarr: “Tassew li dan kien bnie-
dem gust”. Skond Marku, ic-centurjun
qal: “Tassew kien Bin Alla”. Aktarx li
Marku hu iktar preciz, u Luqa jgib dak
li fehem bl-istess kliem ic-centurjun,
ragel pagan. In-nies li raw x’gara bdew
ihabbtu fuq sidirhom b’sinjal ta’ niket.
Luqa b’rispett jghid li d-dixxipli u n-
nisa li kienu gew warajh mill-Galilija
gaghdu jharsu mill-boghod, imma ma
jghidx.l—ghaliex baqghu ’l boghod mis-
salib. Gwanni jsemmi lilu nnifsu, lil
Marija u n-nisa l-ohra li baqghu taht is-
salib.

Id-difna (23,50-56)

Guzeppi ta’ Arimatija mar ghand
Pilatu u talbu l-gisem ta’ Gesu biex jidf-

nu fil-qabar tieghu li kien ghadu hadd
ma ndifen fih. Pilatu ma sabx diffikulta
li jaghtihulu. Guzeppi kien membru
tas-Sinedriju, ragel gust li kien jistenna
I-Messija. Luqa jaghtina dettal prezzjuz
li jghidilna li hu ma kienx qabel li Gesu
jinqatel. Nizzel lil Gesu mis-salib, keff-
nu f’lizar u qeghedu fil-qabar gdid li
kien imhaffer fil-blat. Kien jum it-
Thejjija ftit qabel ma beda s-Sibt, jigifie-
ri gabel inzul ix-xemx tal-Gimgha. Wara
Guzeppi marru Wkoll in-nisa twajbin li
kienu nizlu ma’ Gesu mill-Galilija, raw
il-qabar fejn qeghedu l-kadavru, u
regghu lura halli jhejju il-fwejjah u 1-
mirra biex jidilku bihom il-gisem. Billi
l-qabar kien ftit ’1 barra mill-belt, kien
hemm zmien bizzejjed li jaghmlu dan.
Imbaghad ghaddew is-Sibt fil-mistrieh
kif kienet titlob il-ligi.

Ir-rakkont ta’ Luqa dwar il-qawmien
ta’ Gesu hu iktar komplet minn dak ta’
Mattew u Mark.

ll-qawmien ta’ Gesb mill-imwiet
(24,1-12)

Gestt qam mill-imwiet mal-bidu ta’
jum gdid u ma’ l-ewwel jum tal-gimgha;
beda mela zmien gdid. Kienet ir-reb-
biegha, listagun meta l-hajja tkun fl-
ahjar taghha. Dawk li marru hdejn il-
gabar u hadu maghhom il-fwejjah nafu
min kienu mill-vers 10 u minn Mark
16,1: Marija ta’ Magdala u Gwanna u
Marija'ta’ Gakbu.z—ighir u Salome,
omm Gwanni u Gakbu I-Kbir. Dawn
sabu l-gebla tal-qabar imgerrba; il-qabar
imhaffer fil-blat kien jinghalaq b’gebla
kbira titgerbeb fuq gandott. Meta
dahlu fil-qabar sabu li kien vojt. Kif in-
nisa kienu mhassbin, deherulhom
zewgt irgiel (angli) u qalulhom li dak li
kienu qged ifittxu qam. Qalulhom biex
jiftakru f’dak li kien qalilhom fil-
Galilijja: li Bin il-bniedem jinghata f’i-
dejn il-midinbin, ikun imsallab, u fit-tie-
let jum iqum. Huma ftakru u telqu lura
jaghtu l-ahbar lill-hdax. L-Appostli ma
emmnuhomx, imma Pietru gera lejn il-

gabar u ra fih il-faxex biss. Mghaggeb,
mar lura d-dar.

Mattew u Mark jghidu li l-anglu kien
wiehed, Luqa u Gwanni tnejn. Ilfatt hu
li I-ewwel ahbar tal-qawmien kienet
moghtija mis-sema. L-istedina ta’ l-angli
lin-nisa biex jiftakru f’dak li intqal fil-
Galilija saret biex tikkonferma l-fatt. Li
l-Appostli ma emmnux lin-nisa jfisser li
gabel il-qawmien ta’ Gesti ma kinux
jifhmu sewwa dak li kien qalilhom: li
kellu jmut u jqum; ifisser ukoll li l-pre-
dikazzjoni taghhom ta’ wara Ghid-il
Hamsin dwar il-qawmien ta’ Gesu kie-
net mibnija fuq konvinzjoni personali u
mhux fuq ghidut jew qlajja.

It-triqg ta” GRemmaws (24,13-35)

Id-dehra lid-dixxpli ta’ Ghemmaws
igibha Luqa fit-tul u Mark f’zewgt ivrus
biss (Mk 16,12-13) minghajr ma jsemmi
l-isem tar-rahal. Ir-rakkont ta’ Luqa
jidher li kien jintuza fil-liturgija ta’ 1-
ewwel komunitajiet insara u jista’ jkun
li tlibbes b’termini ewkaristici (ara vers
30) biex juri li I-Ewkaristija tghaqqad lil
min jirciviha ma’ Kristu rxoxt fil-hena
u l-glorja tas-sema. Il-hsibijiet li fih ir-

rakkont huma profondi. Barra t-tracci
liturgici firrakkont, wiehed jinnota
punti ta’ katekezi li jiswew hafna ghar-
riflessjoni; per ezempju l-fatt li d-dixxi-
pli, li kienu jafu tajjeb lil Gesu, ma
gharfuhx hlief wara I-gsim tal-hobz.
Ir-rakkont hu wisq sabih u ghani fil-
hsibijiet biex jigi mqassar; ghandu jin-
qara kollu b’riflessjoni u kalma. Id-
dehra ta’ Gesu saret fl-istess jum tal-
gawmien u fit-triq lejn Ghemmaws,
aktarx dak msejjah “El-Qubbejbe” li
mhux ’il boghod wisq minn Gerusa-
lem. Lugqa jghid li d-dixxpli kienu
galbhom sewda u maqtugha, u jaghtina
l-isem ta’ wiehed biss: Kleofa. Kellhom
galbhom maqtugha u tilfu t-tama £ Ge-
su ghax “kienu ga ghaddew tliet ijiem”
(mill-mewt tieghu). Qalu li n-nisa
galulhom li issa gam u huma nhasdu.
Imbaghad Gesu canfarhom u beda jfis-
srilhom I-Iskrittura li I-Messija kellu
jqum. Meta waslu fir-rahal, Gesu kiel
maghhom, gharfuh u ma deherx iktar.
Imbaghad huma marru Gerusalem u
sabu lill-hdax li tarfulhom li “il-Mulej
gam tasssew, u deher lil Xmun”. Min-

naha taghhom, Kleofa u siehbu tarrfu
lill-hdax b’dak li kien ghadu kemm
gralhom fit-triq u kif gharfuh fil-qsim
tal-hobz.

Rigward jekk fl-ikla ta’ Ghemmaws
Gesu kkonsagrax il-hobz jew le, il-kum-
mentaturi ma jagblux bejniethom;
Santu Wistin u ohrajn jghidu iva, il-
kotra jzommu li kienet ikla ta’ 1-
imhabba li tfisser I-hena gejjieni fis-
sema.

Id-dehra lid-dixxipli (24,36-49)

Mad-dehra lil Pietru u lid-dixxipli ta’
Ghemmaws Luqa jzid din id-dehra li
saret lill-Appostli migburin flimkien.
Lugqa juri car li hawn jiddependi mit-
tradizzjoni li tinsab fl-Evangelju ta’
Gwanni u mhux mit-tradizzjoni ta’
Mattew u Mark.

Meta d-dixxipli raw lil Gesu twerw-
ru ghax hasbu li kien xi fantazma. L-
ewwel selmilhom “Is-sliem ghalikom”,
it-tislima li kien dejjem jaghti Gesu
wara l-qawmien. Imbaghad qalilhom
biex ma jithawwdux, urichom idejh u

riglejh u kiel quddiemhom I-bicca
huta mixwija li ressqulu huma.
Fakkarhom li meta kien ghadu
maghhom qalilhom: “Jehtieg li jsehh
kull ma nkiteb fuqi fil-Ligi ta’ Mose,
fil-Profeti u s-Salmi” (it-tliet tagsimiet
tat-Testment il-Qadim).

“Mbaghad fethilhom mohhom?”,
haga li Gesu ma kienx jaghmel meta
kien fil-gisem mortali taghna. Issa, bil-
gisem glorjuz tieghu, beda relazzjoni
gdida mad-dixxipli, relazzjoni iktar
profonda li tfisser bil-qawwa tal-fidi t-
taghlim profond ta’ I-Evangelju.

Fl-ahhar fissrilhom dak 1i kien inki-
teb fuqu fit-Testment il-Qadim: li l-opra
tal-Messija jkollha zewg stadji: dik tal-
mewt u l-qawmien, u dik tal-Knisja mis-
sjunarja li taghti dawl lill-gnus li huma
(I-Appostli) huma xhieda taghha.
Imbaghad weghdhom il-migja ta’ I-
Ispirtu s-Santu; ghalhekk ordnalhom
biex jibqghu fil-belt sakemm Alla jlib-
bishom bil-qawwa tieghu (nhar Ghid-il
Hamsin).

It-tlugh fis-sema (24,50-53)

Meta wiehed jaqra dan I-Evangelju,
jahseb li t-tlugh fis-sema sar nhar I-
Ghid, imma Luqa ma riedx li jiftiechem
hekk; ried jorbot il-qawmien mat-tlugh
fissema (il-glorifikazzjoni ta’ Gesu) u
Ghid—il Hamsin li jaghlaq il-missjoni ta’
Gesu u tibda dik ta’ -Ispirtu s-Santu.

_ Il-grajja saret fuq I-Gholja taz-
Zebbug, ’il fuq minn fejn bdiet l-ago-
nija, minn hdejn Betanja, fejn kien
midluk bil-fwejjah qabel il-passjoni. L-
Insara tal-bidu kienu jilmhu fit-tlugh
fis-sema s-sbuhija ta’ l-incens tielgha ’1
fuq mat-talb taghhom.

Luqa jaghlaq ir-rakkonti tieghu bil-
barka moghtija mill-Imghallem glorjuz
lid-dixxipli fidili tieghu u bil-ferh u t-
talb taghhom maghqudin f’'ghaqda ta’
mhabba bejniethom. Il-hajja ta’ Gesu
fostna bdiet bis-sliem li habbru l-angli
fit-twelid u ghalget bis-sliem u I-barka
moghtijin minnu.

